
   TERMINOLOGJIA DHE PËRKUFIZIMET

KosovaRef 

Projeksioni i hartave: gjatë punimit të hartave përdoren projeksione të ndryshme. Ato përfaqësojnë 
mënyrën matematikore të paraqitjes në rrafsh të sipërfaqes së lakuar. Ato mund të përcaktohen edhe 
si mënyra të paraqitjes së rrjetit koordinativ gjeografik në rrafsh; në hartë. Atëherë, ajo fiton veçoritë 
e rrjetit hartografik që na shërben si bazë në të cilën shkruhen përmbajtjet e tjera gjeografike.
Në tabelën e mëposhtme do të jepen të dhënat të cilat duhet t’i përmbajnë hartat topografike të 
Kosovës që janë përpiluar në sistemin KOSOVAREF 01. 

SISTEMI I KOORDINATAVE KOSOVAREF01
DATUMI ETRS89
ELIPSOIDI GRS80
PROJEKSIONI HARTOGRAFIK Gauss-Kruger
MERIDIANI QENDROR 21°E
FAKTORI I MERIDIANIT QENDROR 0.9999
MERIDIANI FILLESTAR Grinuiçi
PARALELJA FILLESTARE Ekuatori
VLERA E X-IT PËRGJATË MERIDIANIT QENDROR 7500000m
VLERA E Y-IT PËRGJATË PARALELES FILLESTARE 0m
ORIGJINA E SISTEMIT TË LARTËSIVE Mareografi “Molo Sartorio” – Triestë, Itali

Shapefile

Formati Shapfile është vektor digjital i ruajties së lokacioneve gjeometrike dhe informatave të atrib-
uteve të figurave gjeografike. Shapefajlli mund të jetë në formë të pikës, vijës ose poligonit.
Shapefajlli përbëhet nga tre fajlla kryesor por mund të ketë edhe fajlla tjerë mbështetës.
Fajllat ruhen në të njëjtin vend (dosje).
Secili fajll duhet të ketë emrin (prefiksin) e njëjtë p.sh. rrugët por vazhdimi i emrit të fajllit ndryshon.
Shapefajlli mund të jetë në formë të pikës, vijës ose poligonit.

Fajllat kryesor janë:

•	 .shp - Fajlli kryesor që ruan gjeometrinë e figurës

•	 .shx - Fajlli i indeksit (indeksi i pozicionit të figurës)

•	 .dbf -  Tabela e dBASE (databazës) ku ruhen informatat e atributeveve.

Fajllat tjerë janë:

•	 .prj - Formati i projeksionit. Ky është tekst fajll ku përshkruhen sistemi koordinativ  
    dhe informatat e projeksionit gjeografik.

•	 .sbn dhe .sbx - Këtu ruhet indeksi hapsinor i figurës

Për fajlla të tjerë dhe për më shumë informata ju preferojë të shikoni në: www.wou.edu
 
Pika - është një pikë në hapësirë që në aplikacionet e GIS-it është vektor dhe mund të ketë koordi-
nata të sakta dhe informata të pa numërta të atributeve si dhe mund të paraqitet në hartë me simbole 
të ndryshme. Ajo mund të paraqesë për shembull një qytet, ndërtesë, pikë referente gjeodezike, apo 
edhe një hidrant, stacion hidrometrik etj.

Vija gjithashtu është vektor që ka informata të atributeve me gjatësi. Ajo mund të jetë për shembull 
një rrugë, lum, kanal, gyp etj.

Poligoni është figurë gjeometrike e mbyllur me shumë kënde (trekëndësh, katërkëndësh...) Poligoni 
si shapefajll mund të jetë një liqe, park, siperfaqja e komunës apo e shtetit etj.  

1.	 NJOHJA ME Q-GIS

1.1.	 Si të shkarkohet Q-GIS?

QGIS është kod i hapur (open source), mund të shkarkohet nga interneti duke kërkuar në internet 
dhe duhet të zgjedhni që të shkarkoni aplikacionin përkatës për llojin e sitemit operativ. 

Ose duke kërkuar në linkun më poshtë.

https://www.qgis.org/en/site/forusers/download.html

Atëherë hapet dritarja si në figurë: 

Zgjedhni versionin varësisht nga sistemi juaj operativ, ndërsa informatat mbi sistemin tuaj operativ i 
gjeni duke klikuar me të djathtën mbi Computer / Properties  

1.2.	 Të dhënat e nevojshme për të punuar në Q-GIS

Paraprakisht para se të fillohet me përdorimin e QGIS-it në kompjuter duhet t’i keni te ruajtura gjithsesi:

•	 Ortofotot (të dhëna rasterike)

•	 Planet kadastrale (të dhënat vektoriale) 

Kurse prefereohet të keni: 

•	 Te dhënat vektoriale nga PZHK, PZHU ose PRU

•	 Tabelat ose listat me informata për Hapësirat e Hapura Publike

1.3.	 Aplikacioni Q-GIS

Q-GIS është një aplikacion që mundëson krijimin, modifikimin, vizualizimin, analizimin dhe publikim-
in e të dhënave gjeo-hapësinore.  
Dritarja e aplikacionit Q-GIS përbëhet nga dritarja e hartës për shikimin e të dhënave hapësinore,  
tabela e përmbajtjes për listën e shtresave të paraqitura në hartë, dhe disa shirita të veglave. 

2.	 PËRCAKTIMI I PROJEKSIONIT GJEOGRAFIK

Para se të filloni që të punoni në QGIS, është mirë që të definohet Projeksioni gjeografik e në Kosovë 
përdoret KosovaRef. Ekziston mundësia e instalimit të ‘DB Browser for SQLite’ përmes internetit 
Qëllimi kryesor i tij është të lejoj përdoruesit jo-teknik që të krijojnë, modifikojnë dhe redaktojnë ba-
zën e të dhënave SQLite duke përdorur një sërë tabelash edhe pa pasur nevojë që të njihni koman-
dat e komplikuara në SQL.
Së pari kërkojmë në internet për ‘DB Browser for SQLite’ dhe pasi që ta shkarkojmë e instalojmë. 
Instalimi është shumë i thjeshtë. E hapim dhe klikojmë tek ‘Open Database’ dhe e hapim dokumentin 
‘srs.df’ i cili gjendet në shtegun ku e keni instaluar QGIS (pps\qgis\resources\srs.db”).
Dritarja do të duket si në fig.

Një mënyrë edhe më e lehtë është nëse e thërrasim një të dhënë që e dimë se e ka të definuar 
projeksionin gjeografik, p.sh. kufijtë komunal dhe aplikacioni e mban mend, por gjithmonë kur të 
filloni nga fillimi një projekt të ri, është mirë që të definohet projeksioni gjeografik. Posa ta hapni 
aplikacionin Q-GIS tek menyja kryesor klikoni në ‘Project’ / ‘Project Properties’ dhe hapet tabela si 
në fig. 

Në anën e majtë të tabelës zgjidhni CRS, e aktivizoni duke klikuar tek Enable ‘on  the fly’ CRS trans-
formation dhe bëni përzgjedhjen si në fig. dhe klikoni ‘Apply’.

3.	 SI TË SHTOHEN TË DHËNAT VEKTORIALE OSE RASTERIKE NË QGIS

Për të shfaqur të dhënat në QGIS përdoren veglat përkatëse si:

Pasi që të klikoni në njërën nga këto opsione, atëherë hapet kutia e dialogut ku na jepet mundësia 
që të thërrasim të dhënat përkatëse.  

Për shembull zgjedhim Komunat e Kosovës dhe me këtë rast në  dritaren “Layers” (Shtresat) 
paraqitet shtresa e parë e “shapefile”. Nëse klikoni me tastin e djathtë të mausit mbi këtë shtresë 
atëherë shfaqet menyja me opsione të ndryshme ku kemi edhe “Open Attribute Table” (Hapeni ta-
belën e atributeve) dhe këtu mund të gjenden të gjitha informatat që janë futur e në këtë rast janë 
emrat e komunave dhe kodi komunal.

Duke klikuar dy herë mbi shtresën ose duke klikuar me tast të djathtë të mausit dhe zgjedhur “prop-
erties” në menynë lëshuese (drop-down) hapet dritarja “Layer Properties” ku në dritaren në të majtë 
kemi mundësinë e qasjes së informatave të ndryshme mbi këtë shtresë vektoriale si dhe ndryshimin 
dhe përpunimin e tyre. 

E njëjta mënyrë aplikohet edhe kur kemi të bëjmë me të dhëna rasterike.

4.	 KRIJIMI I TË DHËNAVE VEKTORIALE

Për të krijuar  “shapefile” ose të dhëna vektoriale, mënyra më e lehtë është duke përdorur veglën 
nga menyja kryesore si në figurë

Kur të klikoni në “New Shapefile Layer” do të hapet kutia e dialogut ku së pari duhet të përcaktoheni 
nëse do të krijoni pikë, vijë apo poligon. 

Këtu përcaktohet Projeksioni Gjeografik, “New attribute” përcaktohen atributet të cilat mund të jenë 
të tipave të ndryshëmm siç shihet në menynë rënëse:

•	 Tek “Name” emërtojmë atributin përkatës, këtu mund të përdorim në maksimum 10 karaktere. 

•	 Tek “Type” janë disa opsione për tu zgjedhur për atributin e emërtuar më parë

•	 Të dhëna tekstuale (Text data) ku edhe përcaktohet numri i karaktereve të tekstit (Width)

•	 Numër i plotë  (Whole number)

•	 Numër decimal (Decimal number) - këtu përcaktohet edhe preciziteti

•	 Datë (Date)



Terminologjia Njohja me Q-Gis Shtimi i të dhënave Digjitalizimi Llogaritja e sip. Selektimi hapësinor Kontrollimi topologjikPërkufizimi Krijimi i të dhënave

12 KRIJIMI I INVENTARIT TË HAPËSIRAVE TË HAPURA PUBLIKE DUKE E SHFRYTËZUAR APLIKACIONIN Q-GIS

Secilin atribut të përcaktuar mund ta ruajmë duke klikuar në “Add to attributes list” dhe paraqiten 
në fund të dritares dhe nuk ka kufizim të numrit të atributeve.
Nëse dëshironi të fshini ndonjërin nga atributet e krijuara, atëherë  klikoni mbi atë kolonë dhe në 
“Remove attribute”
Kur të konsideroni që keni përfunduar, shtypni butonin “OK”
Atributet mund të shtohen apo të fshihen edhe më vonë.

Tani do të hapet kutia e dialogut ku duhet përcaktuar se ku do ta ruani “shapefile” dhe nën “File 
Name” e emërtoni; në këtë rast po e emërtojmë Hapësirat_Publike dhe shtypni “Save”.

Tani kemi krijuar një shapefajll i cili paraqitet në Tabelën e Përmbajtjes. Nëse klikojmë me të djathtën 
mbi të dhe zgjedhim “Open Attribute Table” e shohim se tabela i ka të gjitha llojet e atributeve të 
përcaktuara më parë por nuk ka ende informata të futura. 

Tani mund të fillohet me digjitalizim.

5.	 VEGLAT E GIS-IT PËR MENAXHIMIN E HAPËSIRAVE TË HAPURA PUBLIKE

Sa i përket hapësirave të hapura publike, qëllimi i komunave është që qytetarëve të vet të iu ofrojnë 
hapësira sa më funksionale, tërheqëse dhe të sigurta. Njëherit është në interes të komunës që ta 
ketë sa më të lehtë menaxhimin e këtyre hapësirave.

Veglat e GIS-it mundësojnë identifikimin e hapësirave të hapura publike, por edhe të plotësojnë 
bazën përkatëse të të dhënave me informata të panumërta, të bëjnë llogaritjen automatike të sipër-
faqeve apo gjatësive si dhe t’i paraqesin ato në harta tematike. 

Veglat e GIS-it janë vegla shumë të fuqishme që ndihmojnë në identifikimin e shpërndarjes së hapë-
sirave të hapura publike, gjendjes së tyre, krahasimet e ndryshme, përcaktimin e prioriteve, marrjen 
e vendimeve, kontrollimin e investimeve, etj. 

6.	 DIGJITALIZIMI APO VEKTORIZIMI I HAPËSIRAVE TË HAPURA PUBLIKE

Për të digjitalizuar në këtë rast hapësirat publike duhet bazuar në informata sa më të sakta që dis-
pononi dhe sa më të përshtatshme për natyrën e punës.
Në këtë rast do të përdorim ortofotot. Për të lehtësuar punën e identifikimit të ortofotove të nevo-
jshme mund të përdorim rrjetin ortogonal (plan shedin).

Tani klikoni mbi “Add Raster Layer” për të shtuar ortofotot e nevojshme.

Editimi aktivizohet duke klikuar me tastin e djathtë të miut mbi shtresën të cilën dëshirojmë ta edito-
jmë dhe pastaj në menynë rënëse zgjedhim  “Toggle edit”  
ose duke klikuar së pari mbi shtresën që do të editohet e pastaj në shiritin e veglave zgjedhim ; 
kjo e aktivizon editimin.

Për të filluar vizatimin, zgjidhni veglën    (Add Feature) ose  në menynë kryesor nën “Edit” 
zgjidhni “Add Feature”.

Filloni të vizatoni poligonin mbi ortofoto në “Dritaren e hartës” duke klikuar me maus dhe krijuar 
formën e poligonit që dëshironi, sa herë që të klikoni krijohet një pikë (nyjë) e segmentit të poligonit, 
vizatimi përfundon duke klikuar me tastin e djathtë të mausit. Sa herë që të përfundoni një poligon, 
do të hapet dritarja e tabelës së atributeve ku mund të shtoni të gjitha informatat e disponueshme, 
por të njëjtat mund të shtohen edhe më vonë.

Nëse duhet të bëni ndryshim në vizatim (poligon) atëherë  nga menyja kryesore zgjedhim “Edit” dhe 
shfaqet menyja si në figurën më poshtë.

Këtu i përdorni ato opsione të cilat iu duhen.

•	 Add Feature- Shto tipare (si më lartë)

•	 Move Feature(s) – Lëvizë tiparin i cili duhet të jetë i selektuar.

•	 Delete Selected – Fshijë të selektuarën. 

•	 Rotate Feature – Rrotulloni tiparin. Së pari e selektoni poligonin pastaj e rrotulloni duke  
    e mbajtur tastin e mausit të shtypur.

•	 Simplify Feature – Thjeshtoni tiparin. Kjo mundëson thjeshtësimin e poligoneve.

•	 Add Ring - Shto unazë. Kjo mundëson krijimin                
e një hapësire të zbrazët në mes të poligonit (për 
shembull nëse në mes të hapësirës publike gjendet 
ndonjë pronë private, krijohet si ishull.

•	 Add Part - Shto pjesë

•	 Fill Ring - mundëson që zbrazëtira që kemi 
krijuar tek unaza, të mbushet.

•	 Delete Ring - Fshini unazën, mund të fshini 
unazën e krijuar më parë vetëm duke klikuar mbi të. 
Por vetëm nëse nuk i keni ruajtur editimet më parë.

•	 Delete Part - Fshini pjesën - njësoj sikur tek 
unaza.

•	 Reshape Features - Ri-formëso tiparin. Kjo 
është një vegël mjaft e përshtatshme në këtë, rast 
sepse mundëson të rregullohet lehtë ndonjë pjesë e 
lënë jashtë apo e tejkaluar me poligon. Me rëndësi 
është që të dini se në këtë rast duhet të fillohet rregul-
limi i poligonit duke klikuar në fillim mbi vijë, e jo jashtë 
saj e ashtu, edhe duhet përfunduar.

•	 Offset Curve - Lakore paralele - në këtë rast 
nuk mund ta përdorim.

•	 Merge Selected Features - Bashkoni tiparet e 
selektuara. Në këtë rast poligonet e zgjedhura mund 
të bashkohen. Në këto raste duhet të kujdeseni nga cili poligon do të mbani atributet përkatëse.

•	 Merge Attributes of Selected Features - Tani mund t’i bashkoni vetëm atributet e disa poli-
goneve, nëse ata kanë atribute të njëjta.

•	 Node Tool - Vegla e nyjave. Më lartë u shpjegua që sa herë që të klikoni gjatë digjitalizimit 
krijohet nga një pikë (nyjë). Kjo vegël mundëson shtimin e nyjave që i lehtësojnë shumë përmirë-
simet e formave të poligoneve, sidomos kur kemi të bëjmë me përmirësime më të thjeshta.

•	 Rotate Point Simbol - Rrotullo Simbolin Pikë.

Mos harron të ruani ndryshime duke klikuar mbi .

7.	 LLOGARITJA E SIPËRFAQES SË POLIGONEVE

Filloni editimin. 

Hapeni Tabelën e Atributeve për shtresën që në këtë rast është Hapësirat_Publike.

Zgjidheni këtë shtresë tek Tabela e Përmbajtjes dhe klikoni me të djathtën e miut dhe zgjidhni “Open 
Attribute Table” ose duke klikuar në Menynë e Veglave në ikonën  .

Kur të hapet Tabela e atributeve kliko mbi  (Open field calculator) (Hapeni kalkulatorin fushor). 
Dhe tani do të hapet dritarja ku duhet të kryhen veprimet në vijim.

Së pari duhet të vëmë tikun tek “Update existing field”, sepse duhet të përcaktohemi se do të 
punojmë në një fushë ekzistuese, e në këtë rast është Sipërfaqja të cilën e zgjedhin në menynë 
rënëse. Tek Functions (Funksionet) Zgjedhim “Geometry” dhe klikojmë dy herë mbi “area” (sipër-
faqja), tani sintaksa paraqitet në dritaren e majtë  për të vazhduar me shprehjen. Klikoni mbi 
shenjen e thyesës dhe shkruani 10000 nëse doni që rezultatin ta keni në hektar (100x100)m.

Komuna

Rezultati

Nëse dëshironi që rezultati të jetë në kilometër katror atëherë e shkruani / 1000000.

Përndryshe rezultati do të jetë në m².

Tani shtypeni butonin OK dhe në tabelën e atributeve do të paraqiten sipërfaqet e llogaritura në 
njësinë e zgjedhur.

Ky është një shembull ku shihet parku i identifikuar në qytetin e Prishtinës dhe në hartë është paraqi-
tur edhe sipërfaqja.

Të gjitha informatat që gjenden në tabelën e atributeve mund të paraqiten edhe në hartë.

Kjo bëhet duke klikuar tek ‘Properties’ të shtresës që na intereson dhe zgjedhim ‘Labels’ ose 
zgjedhim ‘Labels’ direkt në meny. Por në këtë rast duhet të dimë që së pari duhet ta zgjedhim 
shtresën përkatëse tek Tabela e përmbajtjes.

Ose

Në tabelën siç paraqitet në figurë te ‘Label this layer with’ në menynë rënëse përcaktohemi për cilën 
fushë të atributeve do të paraqesim informatat në hartë. Në shembullin më lart është paraqitur sipër-
faqja. Në tabelë mund të rregullohet edhe teksti.

Është me rëndësi të dihet se në Q-GIS nëse së pari nuk është i definuar projeksioni gjeografik dhe 
nëse gjatë krijimit të poligoneve kemi bërë gabime, sidomos nëse ka mbipalosje atëherë  nuk funk-
sionon llogaritja automatike e poligoneve.

8.	 SELEKTIMI HAPËSINOR DHE KRIJIMI I TË DHËNAVE VEKTORIALE NGA SELEKTIMI

Në rastet kur i kemi të dhënat nga PZHK-ja, PZHU-ja ose PRU-ja dhe dëshironi të krijoni një bazë 
të të dhënave për hapësirat e hapura publike, shfrytëzimi i veglave të GIS-it për selektim hapësinor 
e lehtëson mjaft shumë punën. 
Përmes shembullit të mëposhtëm mund të mësoni se si bëhet një selektim hapësinor në bazë të atrib-
uteve apo edhe me selektim direk mbi hartë dhe krijimi i shape fajllit të ri nga të dhënat e selektuara.
Me të djathtën e miut klikojmë mbi shtresë dhe  hapim tabelën e atributeve duke zgjedhur “Open 
Attribute Table”. Klikojmë mbi   dhe hapet dritarja:

Zgjedhim “Fields and Values” (shihet e rrumbullakësuar) dhe klikojmë tek “+” fushat që  janë 
ekzistuese në tabelën e atributeve; zgjedhim fushën në bazë të së cilës duam të bëjmë selektimin 
e hapësirës.

Në këtë rast kemi përzgjedhur llojin e pronësisë dhe kur të shtypim “all unique” në dritare paraqiten 
të gjitha opsionet ekzistuese që gjenden në këtë fushë, pra “Lloji i Pronësisë”.

Kur të klikojmë dy herë në Lloji_pron në dritaren 1 në dritaren 2 paraqitet variabla, klikojmë = dhe 
pastaj në dritaren 3 klikojmë njërin nga opsionet, që në këtë rast po e zgjedhim “Pronë shoqërore”
dhe në fund  klikoni mbi 

Në tabelën e atributeve do të paraqiten të hijezuara të gjitha ato të dhëna që janë të shënuara si 
pronë shoqërore tek fusha “Lloji_pron”; edhe në dritaren e hartës këto hapësira do të jenë të selek-
tuara.

Tani me Ctrl+C mund ti kopjoni dhe ti ruani në shape fajllin që ju dëshironi.

P.sh. nëse  më parë e keni krijuar një shape fajll me emrin Hapësirat publike, e filloni editimin në këtë  
shape fajll duke zgjedhur Toggle Editing e pastaj i vendosni figurat e kopjuara me Ctrl+V.

1 2

3

Mund ta ruani direkt duke krijuar shape fajll të ri vetëm nga selektimi.

Pasi i keni selektuar të dhënat nga të cilat dëshironi të krijoni një shape fajll të ri (selektimi bëhet si 
mësuam më herët ose thjeshtë duke përdorur veglën e selektimit nga shiriti i veglave  dhe 
duke klikuar mbi objektet në hartë)

Në figurë shihet se si i kam selektuar tre poligone:

Pasi t’i keni selektuar figurat, klikoni me të djathtën e miut në tabelën e përmbajtjes mbi shtresa ku 
gjenden figurat e selektuara dhe zgjidhni “Save As”.

Tani do të hapet dritarja:

Klikoni dhe veni tikun tek “Save only selected features” që do të thotë : Ruani vetëm tiparet e 
selektuara.
Tek Save as / Browse mund të ruani aty ku ju dëshironi dhe pastaj e emërtoni.
Në shape fajllin që kemi krijuar mund të bëhen editime si në formë ashtu edhe në tabelën përkatëse 
të atributeve.

Tek CRS zgjidhni sistemim koordinativ (Kosova ref).
Dhe shtypni OK.
Kështu është krijuar një shape fajll i ri nga figurat e selektuara.

9.	 KONTROLLIMI TOPOLOGJIK  PËR GABIMET E MUNDSHME

Kontrollimi për gabimet e mundshme na mundëson kontrollim të shpejtë dhe efikas për gabime që 
mund të jenë zbrazëtirat në mes të poligoneve, mbi-vendosjet etj. 

Aktivizo ‘Topology Checker’ duke klikuar në ikonën e nënvizuar në shiritin e majtë për menaxhimin 
e shtresave dhe me këtë rast në pjesën e djathtë të dritares hapet dritarja

Kliko “Configure” dhe do të hapet dritarja si në figurë.

Këtu në listën rënëse zgjidhet shtresa për të cilën do t’i përcaktojmë kushtet e kontrollimit të gabi-
meve.
Pastaj caktojmë rregullat e kontrollimit që në këtë rast kemi zgjedhur që të mos të ketë zbrazëtira 
(must not have gaps)  
Dhe mos të ketë mbi-vendosje (must not overlap).

Pasi i kemi përcaktuar kushtet e kontrollimit të gabimeve të mundshme klikojmë : “Add Rule” dhe 
në këtë rast në tabelën më poshtë paraqitet rregulla e përcaktuar. 

Procedura duhet të përsëritet për secilin kusht dhe shtresë (layer).

Dhe klikojmë OK.

Rregulla mund të fshihet duke e selektuar apo klikuar mbi rresht në tabelën lart (1,2...) dhe pastaj 
klikon në “Delete Rule”

Kur t’i përcaktoni të gjitha kushtet atëherë në tabelën në të djathtë  klikojmë “Validate All”.

Nëse nuk ka gabime atëherë shkruan “0 errors were found”

Por nëse ka gabime atëherë shkruan sa gabime janë gjetur si në shembullin më poshtë ku shkruan:  
25 errors were found.

Kjo mund të përsëritet po qe se keni nevojë duke klikuar tek “Configure”. 

Nëse klikoni dy herë mbi njërin nga gabimet e identifikuara dhe të paraqitura në tabelë atëherë në 
hartë ofrohet pamja e vendit ku gjendet gabimi përkatës.

Në hartë gabimet paraqiten me ngjyrë të kuqe si në figurë.

